
बुधवार, 29 अगस्‍त, 2012/7 भाद्रपद, 1934 (शक)
और अधिक रोजगार के अवसर सृजित करने के लिए उठाए गए कदम
1980. श्री वाई. एस. चौधरी: 
क्या श्रम और रोजगार मंत्री यह बताने की कृपा करेंगे किः
(क) 
क्या यह सच है कि इस वर्ष के दौरान देश भर में रोजगार के अवसरों में भारी गिरावट आई है;
(ख) 
यदि हां, तो तत्संबंधी ब्यौरा क्या है और इसके क्या कारण हैं; और
(ग) 
सरकार द्वारा रोजगार के और अधिक अवसर सृजित करने के लिए क्या कदम उठाए
गए हैं/उपाय किए गए हैं?
उत्‍तर
श्रम और रोजगार मंत्री
(श्री मल्लिकार्जुन खरगे)
(क) एवं (ख)
श्रम ब्‍यूरो, श्रम एवं रोजगार मंत्रालय के अधीन एक संगठन द्वारा चुनिन्‍दा क्षेत्रों में रोजगार में आए परिवर्तनों पर कराए गए तिमाही त्‍वरित सर्वेक्षण पर नवीनतम उपलब्‍ध चौदहवीं रिपोर्ट के अनुसार, जनवरी, 2012 से मार्च, 2012 की अवधि के दौरान रोजगार में 0.81 लाख  की वृद्धि होने का अनुमान है। वित्‍त वर्ष 2011-12 के लिए रोजगार व समग्र स्‍तर पर कुल वृद्धि 8.37 लाख रही है। 
(3) रोजगार सृजन सरकार की सबसे महत्‍वपूर्ण प्राथमिकताओं में से एक प्राथमिकता रही है। सकल घरेलू उत्‍पाद (जीडीपी) में वृद्धि, अवसंरचना विकास में निवेश, निर्यात में वृद्धि इत्‍यादि से रोजगार अवसर सृजित किए जाते हैं। इसके अलावा, सरकार ने सभी रोजगार चाहने वालों के लिए आजीविका के ज्‍यादा अवसर उपलब्‍ध कराने हेतु अनेक कदम उठाए हैं। महात्‍मा गांधी राष्‍ट्रीय ग्रामीण रोजगार गारंटी अधिनियम (एमजीएनआरईजीए), 2005 के तहत प्रत्येक वित्तीय वर्ष में प्रत्येक ऐसे परिवार जिसके वयस्क सदस्य स्वेच्छा से अकुशल शारीरिक कार्य करने के लिए प्रस्तुत हों, को न्यूनतम एक सौ दिनों का गारंटीशुदा वेतन रोजगार उपलब्ध कराने का प्रावधान किया गया है। सरकार निर्माण, अचल सम्‍पदा और आवास, परिवहन, पर्यटन, अति लघु, लघु एवं मध्‍यम उद्यम, सूचना प्रौद्योगिकी समर्थित सेवाओं एवं अन्‍य नई सेवाओं की शृंखला जैसे श्रम गहन क्षेत्रों के विकास का संवर्धन करके देश में रोजगारपरकता एवं रोजगार में वृद्धि करने के लिए सभी आवश्‍यक कदम उठा रही है। इसके अलावा, सरकार राष्‍ट्रीय ग्रामीण आजीविका मिशन के माध्‍यम से ग्रामीण क्षेत्रों में स्‍व-रोजगार अवसर भी उपलब्‍ध करा रही है। 12वीं पंचवर्षीय योजना (2012-17) हेतु दृष्टिकोण पत्र में पर्याप्‍त आजीविका अवसरों के सृजन हेतु तीव्र, सतत तथा अधिक समग्र विकास पर ध्‍यान केंद्रित किया गया है। ऐसे रोजगार अवसर कृषि प्रसंस्‍करण, आपूर्ति शृंखलाओं में तेजी से विस्‍तार, खेती में नियमित आधुनिकीकरण, उपस्‍कर के रखरखाव, ग्रामीण अवसंरचना के अन्‍य तत्‍वों तथा सेवा क्षेत्र से आ सकते हैं।

